ШЫМКЕНТ ҚАЛАСЫ  БОЙЫНША ТЕКСЕРУ
КОМИССИЯСЫ

«Мемлекеттік білім беру тапсырысы шеңберінде жекеменшік мектепке дейінгі білім беру ұйымдарына  бөлінген бюджет қаражатын пайдаланылуына мемлекеттік аудит жүргізу»                                  аудиторлық іс-шарасы бойынша жүргізілген 
аудиттің нәтижелеріне

                                  АУДИТОРЛЫҚ ҚОРЫТЫНДЫ

ШЫМКЕНТ

2021 жыл

МАЗМҰНЫ
I. Кіріспе бөлік
1.1 Аудиторлық іс-шараның атауы..........................................

1.2 Мемлекеттік аудиттің мақсаты................................................
1.3 Мемлекеттік аудиттің объектілері........................................
1.4 Мемлекеттік аудитпен қамтылған кезең..............................
II. Негізгі (талдамалық) бөлік
2.1. Аудиттелетін саланың жай-күйін қысқаша  талдау.............. 
2.2. Мемлекеттік аудиттің негізгі нәтижелері .........
2.3. Мемлекеттік аудит объектілері қызметінің әлеуметтік-экономикалық дамуға әсерін бағалау (өңірлік және (немесе) елдік бөліністе): (болған жағдайда)……….
 III. Қорытынды  бөлік
3.1 Мемлекеттік аудит барысында қабылданған шаралар....... 
3.2. Мемлекеттік аудит нәтижелері бойынша тұжырымдар..... 

3.3. Мемлекеттік аудит нәтижелері бойынша ұсынымдар мен тапсырмалар..... 
      3.4.Қосымша: Мемлекеттік аудит нәтижелері бойынша анықталған бұзушылықтар мен кемшіліктердің тізілім.
АУДИТОРЛЫҚ ҚОРЫТЫНДЫ

        I. Кіріспе
1.1. Аудиторлық іс-шараның атауы: «Мемлекеттік білім беру тапсырысы шеңберінде жекеменшік мектепке дейінгі білім беру ұйымдарына  бөлінген бюджет қаражатын пайдаланылуына мемлекеттік аудит жүргізу» тиімділік аудиті, сыртқы мемлекеттік аудит.  

1.2. Мемлекеттік аудиттің мақсаты: Мемлекеттік білім беру тапсырысы шеңберінде жекеменшік мектепке дейінгі білім беру ұйымдарына  бөлінген бюджет қаражатын  пайдалану тиімділігі.
1.3. Мемлекеттік аудит объектісі: «Шымкент қаласының білім басқармасы» мемлекеттік мекемесі.

1.4. Мемлекеттік аудитпен қамтылған кезең: 2020 жылдың 01 қаңтарынан 2020 жылдың  31 желтоқсан аралығы.
II. Негізгі (талдамалық) бөлік:
2.1. Аудиттелетін саланың жай-күйін қысқаша  талдау.   

       Шымкент қаласының білім басқармасы мемлекеттік мекемесінің миссиясы «Білім туралы» Қазақстан Республикасының  Заңының 6 бабына сәйкес  Шымкент қаласының  аумағында білім саласындағы мемлекеттік басқару мен бақылауды жүзеге асырады. «Шымкент қаласының білім басқармасы» мемлекетік мекемесінің (бұдан әрі - Басқарма) ережесі Шымкент қаласы әкімдігінің 2018 жылғы  №25 қаулысымен бекітілген. 

       Басқарманың функцияларына  бюджеттен қаржыландырылатын білім беру ұйымдарының уәкілетті органы ретінде әрекет ету; Қазакстан Республикасы Үкіметі және қала әкімдігінің қаулыларына сәйкес білім беру ұйымдарын қаржыландыруды жүзеге асыру; мектеп жасына дейінгі және мектеп жасындағы балаларды есепке алуды, оларды орта білім алғанға дейін оқытуды ұйымдастыру; мектепке дейін тәрбие мен оқытуға мемлекетік білім беру тапсырысын бекіту; мектепке дейінгі тәрбие және оқыту ұйымдарына қажетті әдістемелік және консультациялық көмек көрсету; білім беру мониторингін жүзеге асыру кіреді.
Қазақстан Республикасы Стратегиялық жоспарлау және реформалар агенттігі Ұлттық статистика бюросының «Білім беру статистикасы» негізгі көрсеткіштерінен алынған деректерге сәйкес, «Мектепке дейінгі ұйымдардың саны» көрсеткіші 2020 жылы 2019 жылмен салыстырғанда Республика бойынша жалпы 67 ұйымға өскен, оның ішінде 2 өңірде ең көп ұлғайған (Алматы облысы-38, Шымкент қаласы -31).
       2020 жылды 2019 жылмен салыстырғанда «Мектепке дейінгі ұйымдардағы орындар саны» көрсеткіші Республика бойынша жалпы                    1287 орынға қысқарған болса, Шымкент қаласы бойынша 3 441 орынға ұлғайған.

 2020 жылы «Мектепке дейінгі ұйымдардағы балалар саны» көрсеткіші 2019 жылмен салыстырғанда Республика бойынша жалпы 7 218 балаға төмендеген, ал Шымкент қаласы бойынша балалар саны 1763-ке өскен.   

        Қала бойынша 2019 жылы жекеменшік мектепке дейінгі ұйымдарда тәрбиенушілердің саны 41 166 болса, 2020 жылы indigo24.kz электронды порталында  бала саны 44 036-ы құраған, яғни 2020 жылы 2019 жылмен салыстырғанда мектепке дейінгі ұйымдарда балалар саны 2870-ке ұлғайған. 
      2020 жылы қалада 1-6 жас аралығындағы 73 398 баланың, 66 125-ін  (90,1%) қамтитын  526 мектепке дейінгі мекемелер жұмыс атқарған, оның ішінде 3-6 жас аралығындағы  52 549 бала мектепке дейінгі тәрбиемен және оқумен  100% қамтылған.               
Қала бойынша  мектепке дейінгі 526 ұйымның 79-ы мемлекеттік, 447-сі жекеменшік, оның ішінде:

-  456 бала-бақша  (79-мемлекеттік, 377 - жеке меншік);

-  70 жеке шағын-орталық.
      Жекеменшік мектепке дейінгі білім беру ұйымдарында педагог қызметкерлердің бірқатарының «Мектепке дейінгі тәрбие және оқыту» мамандығы бойынша білімі және біліктілік санаты жоқ. 2020 жылы мектепке дейінгі білім беретін (3635) педагог қызметкерлердің 68,3%-ың немесе 2484-ің біліктілік санаты жоқ.
2.2. Мемлекеттік аудиттің негізгі нәтижелері.
Аудит обьектісімен мемлекеттік аудит нәтижесі бойынша 19 041 425,2 мың теңгеге бюджет және қолданыстағы өзгеде заңнама талаптарының бұзушылықтарына жол берілген,оның ішінде:
1) қаржылық бұзушылықтар - 14 651 225,8 мың теңге (ақшалай түрде өтелуі тиіс қаржы көлемі– 51 547,7 мың теңге, есеп бойынша қалпына келтірілетін қаржы көлемі - 14 599 678,1 мың теңге);
2) бюджет қаражатының тиімсіз пайдалану - 3 646 857,5 мың теңге; 
3) бюджет қаражатының тиімсіз жоспарлау - 743 341,9  мың теңгеге;    Рәсімдік сипаттағы бұзушылықтардың саны 12 бірлікті құрады.             
Мемлекеттік аудит нәтижесі көрсеткендей, бұзушылықтар мен кемшіліктерге ықпал еткен негізгі себептер бюджет заңнамасы мен өзге де заңнама талаптарының сақталмауы салдарынан орын алған. 

                Қаржылық бұзушылықтар бойынша:
1. Басқарма тарапынан 11 балабақшаға артық 8 923,4 мың теңге бюджет қаржысы аударылып, Қазақстан Республикасының 2008 жылғы                                 4 желтоқсандағы №95-IV «Қазақстан Республикасының Бюджет кодексі» кодексінің 97-бабының 6 тармағының 1, 4, 5  абзацтың талаптары,                           4-бабының «негізділік», «жауапкершілік» принциптері, сондай-ақ Қазақстан Республикасының 2015 жылғы 4 желтоқсандағы № 434-V ҚРЗ «Мемлекеттік сатып алу туралы» Заңының 4-бабының 1) тармақшасының талаптары бұзылған  («Ақбаян» бөбекжай-балабақшасы» ЖШС-899,325 мың теңге, «Бал Інжу» бөбекжай-балабақшасы» ЖШС-1515,150 мың теңге, Төрежан» мектеп-бөбекжай-бақшасы» ЖШС-907,2 мың теңге, «Алинур» бөбекжай-бала бақшасы» ЖШС-198,450 мың теңге, «Жан-Ару» бөбекжай балабақшасы» ЖШС-ің «Алтын жан» бөбекжай балабақшасы филиалы -340,2 мың теңге,«Жан-Нурби» бөбекжай балабақшасы» ЖШС-ің филиалы-368,550 мың теңге, «Сымбатай» бөбекжай-бала бақшасы» ЖШС-2041,2 мың теңге, «М-Нұр-Дана» бөбекжай-бала бақшасы» ЖШС-2041,2 мың теңге, «Али-Арай» бөбекжай-бала бақшасы» ЖШС-385,363 мың теңге, «Ақ-Баян» бөбекжай-бала бақшасы» ЖШС-226,8 мың теңге);
2. Басқарма тарапынан  6 балабақшаға 2020 жылдың келісім шартқа тұрмаған наурыз айына, атқарылмаған жұмыстары үшін 3 074,4 мың теңге есептеліп төленген, Қазақстан Республикасының Азаматтық кодексінің               386 бабының 1 тармағының, Қазақстан Республикасының 2008 жылғы                       4 желтоқсандағы N95-IV «Қазақстан Республикасының Бюджет кодексі» кодексінің 96 бабының 2, 3 және 4 тармақтарының, Қазақстан Республикасының 2015 жылғы 4 желтоқсандағы «Мемлекеттiк сатып алу туралы» № 434-V Заңының 46 бабының 1 тармағының талаптары сақталмаған («Жанатай ана» бөбекжай-балабақша» ЖШС - 1 875,8 мын теңге, «Али мен Айя» бөбекжай-балабақша» ЖШС - 129,2 мың теңге, «Бал Інжу» бөбекжай-балабақша» ЖШС – 267,8 мың теңге, «Қуаныш 8» бөбекжай балабақша» ЖШС - 6,3 мың теңге,  «Ақбаян» бөбекжай балабақша» ЖШС - 48,8 мың теңге, «Алдияр-2» бөбекжай балабақша» ЖШС - 746,5 мың теңге);
3. Қазақстан Республикасы Білім және ғылым министрінің  2017 жылғы 27 қарашадағы № 596 бұйрығымен бекітілген «Мектепке дейінгі тәрбие мен оқытудың, орта, техникалық және кәсіптік, орта білімнен кейінгі білім берудің, сондай-ақ кредиттік оқыту технологиясын есепке алғандағы жоғары және жоғары оқу орнынан кейінгі білім берудің жан басына шаққандағы нормативтік қаржыландыру  туралы» қағиданың 2-тарауының 4-тармағының талабына қайшы, Қазақстан Республикасының 2008 жылғы 4 желтоқсандағы N95-IV «Қазақстан Республикасының Бюджет кодексі» кодексінің 97 бабының 6 тармағының талаптары сақталмай, 2020 жылдың қорытындысымен жалпы 39 550,2 мың  теңге бюджет қаражаты атқарылмаған жұмыстары үшін жекеменшік мектепке дейінгі білім беру ұйымдарына артық аударылғаны анықталды. Аталған сомма басқарманың бухгалтерлік есептіліктерінде, оның ішінде бас кітапта, айналымдық-қалдықтық тізімдемеде, қаржылық есетіліктерде, 3210 – «Жеткізушілерге және мердігерлерге қысқа мерзімді кредиторлық берешек» шотында 2020 жылдың ешқандай айларында және жыл соңына көрсетілмеген. Сонымен қатар,  2020 жылдың қорытындысымен Басқарма мен мектепке дейінгі білім беру ұйымдары арасында қол қойып, мөр басылған салыстыру актілерімен де артық аударылған 39 550,2 мың теңге расталады.

«Қазақстан Республикасының Бюджет кодексі» кодексінің 97 бабының 7 тармағына сәйкес артық аударылған 39 550,2 мың теңге тиісті бюджеттің кірісіне қайтарылуға жатады.
4. Басқарма тарапынан 2020 жылы Жекеменшік мектепке дейiнгi білім беру ұйымдарына  бөлінген 14 599 678,1 мың теңге бюджет қаражаты бухгалтерлік есепке алудағы операциялар мен оқиғаларды жүргізу бойынша  Қазақстан Республикасының 2008 жылғы 4 желтоқсандағы №95-IV «Қазақстан Республикасының Бюджет кодексі» кодексінің 115-бабының 1 тармағының, 116-бабының және Қазақстан Республикасы Қаржы министрінің 2010 жылғы 3 тамыздағы №393 Бұйрығымен бекітілген «Мемлекеттік мекемелерде бухгалтерлік есепке алуды жүргізу туралы» қағидаларының 15,16,17,18,21,22,23,26,27,32,33  және 34 тармақтары бұзылған.
Басқарма мемлекеттік білім беру тапсырысы шеңберінде жекеменшік мектепке дейінгі білім беру ұйымдарына  бөлінген бюджет қаражатынна  бухгалтерлiк есеп жүргізуде, бухгалтерлiк есеп жүргізуден жалтаруға, операциялардың нәтижелерін бухгалтерлiк есепте тиісінше көрсетпей отырып жүргізуге, бухгалтерлiк есепте көрсетілуі тиіс деректерді жасыруға,
 есептілікті жасау және ұсыну қағидаларының бұзылуына, бұрмаланған қаржылық есептілік жасауға,  бухгалтерлiк есепті қаржылық есептіліктің бұрмалануына әкеп соғатын, Қазақстан Республикасының бухгалтерлiк есеп пен қаржылық есептiлiк туралы заңнамасында белгіленген талаптарды және қаржылық есептілікті, бухгалтерлік есептің әдістерін (қағидаттарын) бұза отырып жүргізуге жол берген.
Бухгалтерлік есепке алудың және қаржылық есептіліктің принциптері мен негізгі сапалық сипаттамалары есепке алынбаған,яғни бухгалтерлік есепке алу мен қаржылық есептілікті жасаудың негізгі принципі есепке алу сақталмаған. Есептеу принципі ақы төлеу уақытына қарамастан, оларды жасау фактісі бойынша операциялардың нәтижелерін танумен қамтамасыз етіледі.
Басқарманың  бухгалтерлік есептерінде, яғни мекеменің "Басты-журнал" кітабында, айналымдық-қалдықтық тізімдемеде тек басқарманың есеп шотынан аударылған қаржы көрсетілген. Есептеу принципіне сәйкес ақы төлеу уақытына қарамастан, оларды жасау фактісі бойынша операциялардың нәтижелерін тану және бухгалтерлік есепте көрініс табуы қамтамасыз етілмеген.  Мекемеде бухгалтерлік есептің мемориалды-ордерлік нысаны бойынша бухгалтерлік есепті жүзеге асырмаған. Операцияны немесе оқиғаларды жасау фактісін белгілейтін, дұрыс рәсімделген бастапқы құжаттар бойынша бухгалтерлік есептің тіркелімдерінде жазбалар көрсетілмеген. 
   Тексерілген және есепке алынған құжаттар операцияларды жасау күні бойынша жүйеленбеген және мемориалды ордерлермен – нысандар альбомының нысандары бойынша жинақтау ведомостерімен ресімделмеген. Яғни, 6-мемориалды ордер – Нысандар альбомының 408 нысанды ұйымдармен есеп айырысу бойынша жинақтау ведомосі жұргізілмеген.  
Бас кітапта, айналымдық-қалдықтық тізімдемеде, 3210– "Жеткізушілерге және мердігерлерге қысқа мерзімді кредиторлық берешек" шотында кредит бөлігінде жеке меншік мектепке дейінгі ұйымдардың мемлекеттік білім беру тапсырысты орналастыру бойынша көрсетілген қызметтерінін соммасы нақты атқарылған жұмыстар қужаттары бойынша берілмеген. Мемориалды ордерлер Нысандар альбомының 308 нысанды "Басты-журнал" кітабында тіркелеу, "Басты-журнал" кітабындағы қосалқы шоттар бойынша жұмыстары жүргізілмеген.
Мемлекеттік мекемелерде бухгалтерлік есепке алуды жүргізудің «Басты-журнал» кiтабы өткен жылдың бухгалтерлік балансына сәйкес жыл басындағы сома қалдықтарының жазбаларымен ашылады. Онда жазбалар мемориалды ордерлердi жасау шамасына қарай жүргiзiледi, ал жинақтау ведомостерiнiң мемориалды ордерлерiн жасау кезiнде айына бiр рет жүргiзiледi. Мемориалды ордердiң сомасы алдымен "Ордер бойынша сома" бағанына, содан кейiн тиiстi қосалқы шоттардың дебетi мен кредитiне жазылады. Бiр айда айналымдардың сомасы дебет бойынша да, кредит бойынша да, барлық қосалқы шоттар бойынша "Ордер бойынша сома" бағанының қорытындысына тең болу керек. Бiр айдағы айналымнан кейiн екiншi жолда әрбiр қосалқы шот бойынша келесi айдың басындағы қалдық шығарылады делінген қағидаттары сақталмаған.
Яғни, Басқарма Республикалық бюджеттің атқарылуын бақылау жөніндегі есеп комитетінің 2018 жылғы 1 қазандағы № 18-НҚ нормативтік қаулысымен (Қазақстан Республикасының Әділет министрлігінде                            2018 жылғы 30 қазанда №17643 болып тіркелген) бекітілген «Мемлекеттік аудит және қаржылық бақылау объектілерінде анықталатын бұзушылықтар сыныптауышының бекіту туралы» сыныптауышының 12-тарауының                2.12.1.1. тармағындағы бұзушылық түрлерінің тізбесінде көрсетілгендей операцияларды нәтижелерін бухгалтерлiк есепте тиісінше көрсетпеген.     

Бюджет қаражатын тиімсіз пайдалануы бойынша:
Төтенше жағдай және карантин кезінде,  мектепке дейінгі ұйымдарың жұмыс жасауына тыйым салынған мерзімде,  оқу-тәрбие процесі жүзеге асырылмаған, сәйкесінше оқу шығындары мен білім беру ортасын қаржыландырудың қажеті болмаған, алайда Басқармамен жекеменшік мектепке дейінгі ұйымдарды толық қаржыландыру жүргізілген, оның ішінде                3 646 857,5 мың теңге көлемінде оқу шығыстары және білім беру ортасының шығындары қаржыландырылып, бюджет қаржысы тиімсіз пайдаланылған. Яғни, Қазақстан Республикасының 2008 жылғы 4 желтоқсандағы №95-IV «Қазақстан Республикасының Бюджет кодексінің» 4-бабының нәтижелілік, негізділік, тиімділік, жауапкершілік, бюджет қаражатының атаулылығы мен нысаналы сипатының қағидаты принциптері  және Қазақстан Республикасы Білім және ғылым министрінің 2017 жылғы 27 қарашадағы № 596 «Мектепке дейінгі тәрбие мен оқытудың, орта, техникалық және кәсіптік, орта білімнен кейінгі білім берудің, сондай-ақ кредиттік оқыту технологиясын есепке алғандағы жоғары және жоғары оқу орнынан кейінгі білім берудің жан басына шаққандағы нормативтік қаржыландыру қағидаларын бекіту туралы» бұйрығының 4 тармағының талаптары сақталмаған.
           Бюджет қаражатын тиімсіз жоспарлануы:
2020 жылдың қараша айында бекітілген жылдық жоспардан 743 341,9 мың теңге қысқартылған, оның ішінде 491 893,9 мың теңге жекеменшік  мектепке дейінгі білім беру ұйымдарына алдын ала қосымша орындарға жоспарланып, бөлінбеген, 1 балабақша бойынша 155 орынға бекітілген бюджетпен лимит бөлініп, 52 731,0 мың теңге қаржы жаратылмай, толық қысқартылған (155*28350*12 ай), 14 балабақшалар бойынша қаралған жылдық жоспардан артық 49 818,6 млн.теңгеге келісімдер түзіліп және 109 балабақшалар бойынша 148 898,4 мың теңгеге қаржы артық қаралып, қысқартылған. Нәтижесінде, Басқарма тарапынан бюджетті жоспарлау барысында 743 341,9 мың теңге қаржы тиімсіз жоспарланып, Қазақстан Республикасының 2008 жылғы 4 желтоқсандағы №95-IV «Қазақстан Республикасының Бюджет кодексінің» 4-бабының нәтижелілік, негізділік, тиімділік, жауапкершілік, бюджет қаражатының атаулылығы мен нысаналы сипатының қағидаты принциптері сақталмаған.
       Рәсімдерді орындау тәртібі бойынша бұзушылықтар:
1) Қазақстан Республикасы Білім және ғылым министрлігінің                2016 жылғы 29 қаңтардағы №122 «Еңбек нарығының қажеттіліктерін ескере отырып, техникалық және кәсіптік, орта білімнен кейінгі, жоғары және жоғары оқу орнынан кейінгі білімі бар мамандарды даярлауға, жоғары оқу орындарының дайындық бөлімдеріне, сондай-ақ мектепке дейінгі тәрбиелеу мен оқытуға, орта білім беруге мемлекеттік білім беру тапсырысын орналастыру қағидаларын бекіту туралы» бұйрығының 14 тармағына сәйкес Басқарма тарапынан 2020 жылы мемлекеттік білім беру тапсырысын орналастыру үшін балалар контингентін жасақтау жүргізілмеген;
2) Басқарма басшысының м.а. 2019 жылғы 18 қарашадағы                      №693, 2020 жылғы 23 қаңтардағы №21 және 28 қаңтардағы №31 бұйрықтары негізінде жеке меншік мектепке дейінгі ұйымдар арасында мемлекеттік тапсырысты орналастыру үшін Комиссия құрылған, бұл ретте Қазақстан Республикасы Білім және ғылым министрлігінің 2016 жылғы 29 қаңтардағы №122 «Еңбек нарығының қажеттіліктерін ескере отырып, техникалық және кәсіптік, орта білімнен кейінгі, жоғары және жоғары оқу орнынан кейінгі білімі бар мамандарды даярлауға, жоғары оқу орындарының дайындық бөлімдеріне, сондай-ақ мектепке дейінгі тәрбиелеу мен оқытуға, орта білім беруге мемлекеттік білім беру тапсырысын орналастыру қағидаларын бекіту туралы» бұйрығының 14 тармағы басшылыққа алынбаған, яғни мектепке дейінгі тәрбиелеу мен оқытуға мемлекеттік білім беру тапсырысын орналастыру үшін республикалық маңызы бар қаланың, астананың, қалалардың (аудандардың) жергілікті атқарушы органдары Комиссия  құрады делінген талап сақталынбай мемлекеттік тапсырысты орналастыру үшін Комиссия Шымкент қаласының әкімдігі тарапынан құрылмаған;
3) Шымкент қаласының әкімдігі тарапынан Шымкент қаласы бойынша 2020 жылға мектепке дейiнгi тәрбие мен оқытуға мемлекеттiк бiлiм беру тапсырысын, ата-ана төлемақысының мөлшері бекiтілмей, 28350 теңгеге жан басына қаржыландыру жүргізіліп, Қазақстан Республикасының 2007 жылғы 27 шілдедігі №319 «Білім туралы» Заңының 6 бабы 3 тармағы 7-1) тармақшасының талабы және  Қазақстан Республикасының 2008 жылғы                  4 желтоқсандағы №95-IV «Қазақстан Республикасының Бюджет кодексінің» 4-бабының негізділік принципі сақталмаған;
4) Сонымен қатар, карантин кезінде мектепке дейінгі ұйымға бармайтын балаларға айқындалатын мемлекеттік білім беру тапсырысының көлемі және мөлшері туралы жергілікті атқарушы органың шешімі 2020 жылдың соңына дейін шықпай, Қазақстан  Республикасы  Білім  және  ғылым  министрінің 2016 жылғы 29 қаңтардағы №122 «Еңбек нарығының қажеттіліктерін ескере отырып, техникалық және кәсіптік, орта білімнен кейінгі, жоғары және жоғары оқу орнынан кейінгі білімі бар мамандарды даярлауға, жоғары оқу орындарының дайындық бөлімдеріне, сондай-ақ мектепке дейінгі тәрбиелеу мен оқытуға, орта білім беруге мемлекеттік білім беру тапсырысын орналастыру қағидаларын бекіту туралы» бұйрығының 1 тарау 2 тармағының талаптары сақталмаған;
5) Қазақстан Республикасының 2008 жылғы 04 желтоқсандағы №95-IV «Қазақстан Республикасының Бюджет Кодексі» 97-бабының 6-тармағына               және Қазақстан Республикасы Білім және ғылым министрінің 2017 жылғы  27 қарашадағы «Мектепке дейінгі тәрбие мен оқытудың, орта, техникалық және кәсіптік, орта білімнен кейінгі білім берудің, сондай-ақ кредиттік оқыту технологиясын есепке алғандағы жоғары және жоғары оқу орнынан кейінгі білім берудің жан басына шаққандағы нормативтік қаржыландыру қағидаларын бекіту туралы» № 596 бұйрығының 4 тармағына қайшы 2020 жылы жекеменшік мектепке дейінгі ұйымдарды қаржыландыру кезінде бюджет заңнамасының нормативтік актілерін бұза отырып, ұсынылған қызметтердің орындалмаған көлемі үшін алдын ала төлемдер аударылған , атап айтқанда қаңтар  айында 52 балабақшаға 121 825,2 мың теңгеге, ақпан айында 14 балабақшаға 43 415,3 мың теңге, наурыз айында 9 балабақшаға 24 054,5 мың теңге , сәуір айында 2 балабақшаға 2 886,3 мың теңге , мамыр айында 11 балабақшаға 29 220,5 мың теңге, маусым айында 4 балабақшаға 5 227,4 мың теңге, шілде айында 14 балабақша 34 597,2 мың теңге, тамыз айында 14 балабақша 12 777,7 мың теңге, қыркүйек айында 14 балабақшаға 18 053,3 мың теңге, қазан айында 18 балабақшаға 28807,0 мың теңге, қараша айында 429 балабақшаға 1 198 065,7 мың теңге желтоқсан айының қаржысы қосып төленген.Алдын ала артық аударылған қаржылар кеслесі айларда орындалған қызметтер көлемімен жабылған. Осы мерзімдерде бірқатар балабақшаларға көрсеткен қызметтері үшін тиісті қаржылары аударылмаған.      

6) Басқарма тарапынан «Ақбаян» бөбекжай-балабақшасы» ЖШС-мен,«Төрежан» мектеп-бөбекжай-бақшасы» ЖШС-мен, «Жан-Нурби» бөбекжай балабақшасы» ЖШС-ің филиалымен, «Жан-Ару» бөбекжай балабақшасы» ЖШС-ің «Алтын жан» бөбекжай балабақшасы филиалымен, «Ақ-Баян» бөбекжай балабақшасы» ЖШС-мен  негізсіз артық қаржыға келісім жасалынып, Қазақстан Республикасының 2008 жылғы                                         4 желтоқсандағы №95-IV «Қазақстан Республикасының Бюджет кодексі» кодексінің 4-бабының негізділік, тиімділік қағидаты, жауапкершілік принциптері сақталмаған және Қазақстан Республикасының 2015 жылғы 4 желтоқсандағы №434-V ҚРЗ «Мемлекеттік сатып алу туралы» Заңының 4-бабыны  1) тармақшасының талабы бұзылған;
7) Жекеменшік мектепке дейінгі ұйымдарда мемлекеттік білім беру тапсырысын орналастыру бойынша 10.03.2020 жылы Басқарманың                         117 қызметтік бөлмесінде сағат 11:00 комиссия отырысы өтіп, қорытындысымен  №3 хаттамасы толтырылып, «Төрежан» мектеп-бөбекжай-бақшасы» ЖШС бойынша 2019 жылдың 31 желтоқсандағы                                       №11 хаттамасындағы техниқалық ақаулықпен орын саны дұрыс бөлінбеген деп шешім шығарып, бұл балабақшаға жалпы 130 орын бөлінеді (мемлекеттік тапсырыспен-57, бөлінген орын саны - 73). Бұл ретте, cанитариялық эпидемиогиялық қорытындысына сәйкестірілмей, жалпы 5 орын саны 10.03.2020 жылғы №3 хаттамасымен дұрыс емес (артық) бөлініп, Қазақстан  Республикасы  Білім  және  ғылым  министрінің 28.10.2020 жылғы №463 бұйрығымен 2016 жылғы 29 қаңтардағы №122 «Еңбек нарығының қажеттіліктерін ескере отырып, техникалық және кәсіптік, орта білімнен кейінгі, жоғары және жоғары оқу орнынан кейінгі білімі бар мамандарды даярлауға, жоғары оқу орындарының дайындық бөлімдеріне, сондай-ақ мектепке дейінгі тәрбиелеу мен оқытуға, орта білім беруге мемлекеттік білім беру тапсырысын орналастыру қағидаларын бекіту туралы» бұйрығының 17 тармағының талаптары сақталмаған;
8) Қазақстан Республикасы Қаржы министрінің 2018 жылғы                            28 ақпандағы № 270 бұйрығымен бекітілген «Электрондық шот-фактуралардың ақпараттық жүйесінде шот-фактураны электронды нысанда жазып беру қағидаларына» сәйкес электрондық шот-фактуралардың ақпараттық жүйесі арқылы жазып берілген электрондық шот-фактураны ресімдеу тиіс болса, 2020 жылдың қаңтар-шілде аралығында жұмыс атқарған жекеменшік мектепке дейінгі білім беру ұйымдары тарапынан электрондық шот-фактуралардың ақпараттық жүйесі арқылы электрондық шот-фактуралар ресімделмей, Қазақстан Республикасы Қаржы министрінің                2015 жылғы 11 желтоқсандағы № 648 «Мемлекеттік сатып алуды жүзеге асыру қағидаларын бекіту туралы» бұйрығының 426 тармағының                                     4) тармақшасының талаптары бұзылған;
9) 2020 жылдың қазан айында Шымкент қаласының экономика және бюджетті жоспарлау басқармасына 797 000,0 мың теңгені қысқарту туралы ұсынылған бюджеттік өтінімінде есептеулермен оның негіздемелері дұрыс емес ұсынылып, толық және анық ақпараттар мен есептеулер қамтамасыз етілмеген. Бұл ретте,Қазақстан Республикасының 2008 жылғы                                             4 желтоқсандағы №95-IV «Қазақстан Республикасының Бюджет кодексі» кодексінің 67-бабының 12, 12-1-тармақтары, "Бюджеттік өтінімді жасау және ұсыну қағидаларын бекіту туралы" Қазақстан Республикасы Қаржы министрiнiң 2014 жылғы 24 қарашадағы № 511 бұйрығының 4,6 тармағының талаптары сақталмаған;
10) Басқарма тарапынан Бюджеттік мониторинг жүргізу нұсқаулығына сәйкес әзірленген 21-қосымшада түпкі нәтиже көрсеткішінің жоспарланғандығы мен орындалғаны туралы мәлімет жоқ. Яғни, Қазақстан Республикасы Қаржы министрінің 2016 жылғы 30 қарашадағы «Бюджеттік мониторинг жүргізу нұсқаулығын бекіту туралы» № 629 бұйрығының                     49 тармағының талабы сақталмаған;
11) Аудит барысында жекеменшік мектепке дейінгі білім беру ұйымдары бойынша қаржыландырылған 14 599 678,1 мың теңге бойынша мемлекеттік тапсырыспен нақты орта есепен 42 915 бала саны қамтылғаны анықталды (14 599 678,1 мың теңге/12 айға/ 28350 (жан басына қаржыландыру мөлшері) немесе жоспардағы 45100 бала санының 2185-і қамтылмаған. Яғни, бюджеттік бағдарламаны жүзеге асыру барысында тікелей және түпкі нәтиже көрсеткіштеріне толық қол жеткізілмеген, бұл ретте, Қазақстан Республикасының 2008 жылғы 4 желтоқсандағы №95-IV «Қазақстан Республикасының Бюджет кодексі» кодексінің 4-бабының нәтижелілік қағидаты принципі сақталмаған;
12) Басқарманың персоналды басқару бөлімінің басшысы А.Оспанованың түсініктемесіне сәйкес 2019 жылдың 22 қарашасы және                  2020 жылдың 06 сәуір аралығында Басқарманың арнайы бұйрығымен  қаржылық құжаттарға екінші қол қою құқығына ие болатын жауапты қызметкер бекітілмеген, яғни мемлекеттік мекеме басшысының бұйрығымен «Бухгалтерлік есеп және экономикалық жоспарлау» бөлім басшысының міндеттерін лаузымын (бас бухгалтер) атқаратын қызметкер тағайындалмай, Қазақстан Республикасы Қаржы министрінің 2010 жылғы 3 тамыздағы N393 бұйрығымен бекітілген  «Мемлекеттік мекемелерде бухгалтерлік есепке алуды жүргізу қағидаларының» 13 және 14 тармақтарының талаптары сақталмаған.   
III. Қорытынды бөлімі.
3.1 Мемлекеттік аудит барысында қабылданған шаралар.
Мемлекеттік аудит барысында жекеменшік  мектепке дейінгі білім беру ұйымдары тарапынан 9060,6 мың теңге анықталған қаржылық бұзышылықтар бюджетке қайтарылды, оның ішінде: «Алинур» бөбекжай-бала бақшасы» ЖШС-ің №1 филиалы тарапынан 2021 жылдың 08 қазанында №236307748  түбіртегімен  198,4 мың теңге,  «Төрежан» мектеп-бөбекжай-бақшасы» ЖШС тарапынан 2021 жылдың 12 қазанында №2110125598097 және №2110125601984 түбіртектерімен 907,2 мың теңге, «Ақбаян» бөбекжай-бала бақшасы» ЖШС-ің тарапынан 2021 жылдың 14 қазанында №2110143686130 түбіртегімен 948,1 мың теңге, «Жанатай ана» бөбекжай-бала бақшасы» ЖШС-ің тарапынан 2021 жылдың 14 қазанында №2110143570947  түбіртегімен  1 875,7 мың теңге, «Али мен Айя» бөбекжай-бала бақшасы» ЖШС-ің тарапынан 2021 жылдың 14 қазаңында №1806162129789  түбіртегімен  129,1 мың теңге, «Қуаныш 8» бөбекжай-бала бақшасы» ЖШС-ің тарапынан 2021 жылдың 15 қазанында №2110158636586  түбіртегімен  6,3 мың теңге, «Алтын жан» бөбекжай-бала бақшасы» ЖШС-ің тарапынан 2021 жылдың 15 қазанында №2110158310701  түбіртегімен  56,7 мың теңге, «Жан-Нурби» бөбекжай-бала бақшасы» ЖШС-ің филиалы тарапынан 2021 жылдың 18 қазанында №2110186884968  түбіртегімен  368,5 мың теңге, «Бал-Інжу» бөбекжай-бала бақшасы» ЖШС-і тарапынан 2021 жылдың 19 қазанында №2110191673835  түбіртегімен  1 400,0 мың теңге және 2021 жылғы 20 қазандағы №2110206022706 түбіртегімен  382,9 мың теңге, «Сымбатай» бөбекжай-бала бақшасы» ЖШС-і тарапынан 2021 жылдың 20 қазанында №2110205389805  түбіртегімен  2 041,2  мың теңге, «Алдияр» бөбекжай-бала бақшасы» ЖШС-ің «Алдияр 2» бөбекжай-бала бақшасының филиалы» ЖШС-і тарапынан 2021 жылдың 20 қазанындағы №142 төлем шотымен 746,5 мың теңге.
Аудит барысында анықталған бұзышылықтар мен кемшіліктерге жол бергені үшін Шымкент қаласының білім басқармасының басшысы Ж.Тажиеваның 2021 жылғы 15 қазаңдағы № 710 ж/қ бұйрығымен мектепке дейінгі мекемелермен және мектептен тыс мекемелермен жұмыс жүргізу бөлімінің жетекшісіне және осы бөлімнің 3 маман-бухгалтерлеріне «Ескерту» түрінде тәртіптік жаза қолданылған. 
Сонымен қатар, аудиторлық қорытындыны әзірлеу барысында «Ақ-Баян» бөбекжай-бала бақшасы» ЖШС-ің 2021 жылғы 29 қазандағы №2110296728840 түбіртегімен 226,8 мың теңге бюджетке қайтарылды.  
3.2. Мемлекеттік аудит нәтижелері бойынша тұжырымдар. 
 Мемлекеттік аудиттің нәтижелері көрсеткендей аудит объектісімен Қазақстан Республикасының нормативтік құқықтық актілерінің талаптары сақталмауының салдарынан жүйелі бұзушылықтар орын алғаны анықталды.

         Аудиторлық іс-шараның қорытындысы бойынша Басқармада  Қазақстан Республикасының заңнама талаптарын сақтамау салдарынан жалпы сомасы 19 041 425,2 мың теңге көлемінде бюджет және өзгеде заңнама талаптарының бұзушылықтарына жол берілген. Оның ішінде: қаржылық бұзушылықтар 14 651 225,8  мың теңге, тиімсіз жоспарлаған 743 341,9  мың теңге, тиімсіз жаратылған 3 646 857,5 мың теңге бюджет қаражаты анықталды. Бюджет қаражатын пайдалану кезінде бюджет заңнамасының және қолданыстағы өзгеде  заңнама талаптарының бұзушылықтары бойынша барлығы 14 651 225,8 мың теңге қаржылық бұзушылықтар анықталса, оның ішінде 51 547,7 мың теңгесі өтелуге жатады, қалпына келтірілуге жататыны 14 599 678,1  мың теңге. 
          Рәсімдік сипаттағы бұзушылықтардың саны 12 бірлікті құрады.        

          Басқарманың аудиттелген мерзімде мемлекеттік білім беру тапсырысын орналастыру үшін  балалар контингентін жасақтауды жүргізбегендігі; 2020 жылға   мектепке  дейінгі  тәрбие мен оқытуға мемлекеттік білім беру  тапсырысы, ата-ана төлемақысының мөлшері  Шымкент қаласы әкімдігімен бекітілмеу салдарынан Қазақстан Республикасы Бюджет кодексінде қарастырылған негізділік принципі сақталмағандығы; 6 балабақшаға 2020 жылдың келісім шартқа тұрмаған  айына, атқарылмаған жұмыстары үшін қаржы есептелініп төленгендігі;  мектепке дейінгі ұйымдарды қаржыландыру кезінде бюджет заңнамасының нормативтік актілерін бұза отырып, ұсынылған қызметтердің орындалмаған көлемі үшін  төлемдер аударылғандығы; 2020 жылы бюджет қаржысын аудару барысында төлеуге берілетін шотты ұсынудың заңдылығын және негізділігін,  сондай-ақ  жасалған  азаматтық-құқықтық мәмілелерге сәйкес  көрсетілген  қызметті растаудың дұрыстығын қамтамасыз  етпегендігі; мемлекеттік білім беру тапсырысы шеңберінде жекеменшік мектепке дейінгі білім беру ұйымдарына  бөлінген бюджет қаражатына  бухгалтерлiк есеп жүргізуде, Қазақстан Республикасының бухгалтерлiк есеп пен қаржылық есептiлiк туралы заңнамасында белгіленген талаптарды және қаржылық есептілікті, бухгалтерлік есептің қағидаттары мен принципін бұза отырып жүргізуге жол бергендігі; бірқатар мектепке дейінгі ұйымдарға қаржыны төлеген кезде қызметтердің атқарылуы туралы актілердегі сомманың,сол мерзімде көрсетілген нақты қызметтің соммасынан әлдеқайда арттық болуы; мемлекеттік білім беру тапсырысын орналастыру қағидаларының талаптары сақталмай, мемлекеттік білім беру тапсырысын орналастыру үшін Комиссияның дұрыс құрылмауы; жекеменшік мектепке дейінгі білім беру ұйымдары тарапынан электрондық шот-фактуралардың ақпараттық жүйесі арқылы электрондық шот-фактуралар ресімделмегендігі; бірқатар балабақшалармен көрсетілінетін қызметтеріне негізсіз артық қаржыға келісім жасалынуы; бюджет жүйесінің нәтижелілік, негізділік, тиімділік, жауапкершілік, бюджет қаражатының атаулылығы мен нысаналы сипатының қағидаты принциптері сақталмауы салдарынан бюджет қаражатының тиімсіз жоспарлануы бюджет қаражатын пайдалану кезінде жүйелі проблемалар мен кемшіліктерге жол берілгендігін қөрсетеді.      
        Мемлекеттік  аудиттің нәтижелері  мемлекеттік органның  мектепке  дейінгі ұйымдардың алдына қойылған міндеттер мен функцияларды әзірлеу, үйлестіру және іске асыру  процесінде  жауаптылықтың жеткіліксіз дәрежеде екендігін білдіреді.
        Сонымен қатар,мемлекеттік білім беру тапсырысын іске асыру кезінде, басқарманың  мектепке  дейінгі  тәрбие мен оқытуға мемлекеттік білім беру  тапсырысын қаржыландыру және орналастыруды қамтамасыз етуге жауапты құрылымдылық  бөлімшелері арасында әрекеттерінің келісілмеуі  байқалады.    
                 «Тиімділік» мемлекеттік аудит көрсеткіші
       Бюджеттен бөлінген қаржы толығымен тиімді пайдаланылмаған. Бюджеттік және де өзгеде заңнамалардың талаптарының сақталуына тиісті бақылау жүргізілмеген. Осының салдарынан бюджеттік бағдарламалар бойынша жоспарланған және бөлінген бюджет қаражаты жіберілген кемшіліктердің салдарынан тиімсіз жоспарланып, қайта қысқартылған.  Аудитпен қамтылған кезеңде талдау нәтижесі көрсеткендей 2020 жылдың қараша айында бекітілген жылдық жоспардан 743 341,9 мың теңге қысқартылған. 

     Арнайы көрсеткіш: Мектеп жасына дейінгі балалардың мектепке дейінгі тәрбие беру мен оқытумен қамтылуы: 
 Шымкент қаласының 2018-2020 жылдарға арналған Даму бағдарламасының 2020 жылдың қорытындысымен «Балаларды (3-6 жас) мектепке дейінгі тәрбиемен және оқытумен қамту» нысаналы индикаторына қол жеткізілген. Атап айтқанда, 2020 жылы қалада 1-6 жас аралығындағы 73 398 баланың ішінде 66 125 баланы (90,1%) қамтитын  526 мектепке дейінгі мекеме жұмыс атқарған, оның ішінде 3-6 жас аралығындағы  52 549 баланы мектепке дейінгі тәрбиемен және оқумен қамту 100% құраған.    

         Шымкент қаласы бойынша 2020 жылы мектепке дейінгі білім беретін педагог қызметкерлердің 68,3%-ың немесе 2484-ің «Мектепке дейінгі тәрбие және оқыту» мамандығы бойынша біліктілік санаты жоқ, оның ішінде, 86 жекеменшік бала бақшада тек білімі және біліктілік санаты жоқ педагог қызметкерлер жұмыс атқарған. Бұл өз кезегінде, халыққа  мектепке дейінгі сапалы тәрбие мен білім беруге кері әсерін тигізеді.

               «Нәтижелілік» мемлекеттік аудит көрсеткіші
       Мемлекеттік білім беру тапсырысын орналастыру барысында контингент қалыптастырылмауынан Комиссия отырысымен әзірленген хаттамада жекелеген мектепке дейінгі ұйымдардың лимиті дұрыс енгізілмеген, ол өз кезегінде мемлекеттік тапсырыстың көлемін дұрыс емес айқындалуына және келісім шарттарда қаражаттың көлемін қажетті көлемінен аса қаралуына алып келген.
       Мектепке дейінгі білім беру ұйымдары бойынша 2020 жылы мемлекеттік тапсырыспен  орта есепен 42 915 бала саны қамтылған немесе жоспардағы 45100 бала санының 2185-і мемлекеттік тапсырыспен қамтылмаған. Яғни, бюджеттік бағдарламаны жүзеге асыру барысында тікелей және түпкі нәтиже көрсеткіштеріне толық қол жеткізілмеген.
       Мемлекеттік аудит нәтижелері көрсеткендей, орын алған бұзушылықтардың негізгі себептері бухгалтерлік есептердің дұрыс жүргізілмеуі, шығындардың жоспарлануы мен жаратылуы нормативтік-құқықтық актілерге сәйкес болмауы  болып табылады.      

       Жалпы аудиторлық іс-шаралардың нәтижелерін қорытындылай және жоғарыда аталған кемшіліктер мен бұзушылықтарды ескере келе, мемлекеттік аудит объектісі бойынша бюджет қаржыларын пайдалану тиімділігі төмен деңгейде екендігі жөнінде қорытынды жасауға болады.
        3.3. Мемлекеттік аудит нәтижелері бойынша ұсынымдар мен тапсырмалар.            
      1. Аудиторлық іс-шара нәтижесін тексеру комиссиясының отырысында қарауды ұсынамын.
      2. «Мемлекеттік білім беру тапсырысы шеңберінде жекеменшік мектепке дейінгі білім беру ұйымдарына  бөлінген бюджет қаражатын пайдаланылуына мемлекеттік аудит жүргізу» аудиторлық іс-шарасының нәтижесі бойынша аудиторлық қорытындыны бекітуге ұсынамын.
     3. Жоғарыда аталған  кемшіліктер мен бұзушылықтарды ескере келе, Шымкент қаласының білім басқармасы мемлекеттік мекемесі бойынша бюджет қаражатының пайдалану тиімділігі төмен деңгейде деп танылсын.
      4. Аудиторлық іс-шара барысында мемлекеттік аудит нәтижесімен анықталған қаржылық бұзушылықтардың 9287,4 мың теңгесі өтелгені назарға алынсын.
     «Шымкент қаласының білім басқармасы» мемлекеттік мекемесінің басшысына:
       1) Жекеменшік мектепке дейінгі білім беру ұйымдарына артық аударылған 2710,1 мың теңгені жергілікті бюджет кірісіне қайтаруды қамтамасыз ету жұмыстары жүргізілсін («Жан-Ару» бөбекжай балабақшасы» ЖШС-ің «Алтын жан» бөбекжай балабақшасы филиалы-283,5 мың теңге, «М-Нұр-Дана» бөбекжай-бала бақшасы» - 2041,2 мың теңге, «Али-Арай» бөбекжай-бала бақшасы» - 385,4 мың теңге);        

       2) Атқарылмаған (көрсетілмеген) қызметтері  үшін жекеменшік мектепке дейінгі білім беру ұйымдарына артық аударылған 39 550,2 мың теңгені «Қазақстан Республикасының Бюджет кодексі» кодексінің 97 бабының                     7 тармағына сәйкес жергілікті бюджет кірісіне қайтаруды қамтамасыз ету жұмыстары жүргізілсін;
       3) Басқарманың 2020 жылғы мемлекеттік білім беру тапсырысы шеңберінде жекеменшік мектепке дейінгі білім беру ұйымдарына  бөлінген бюджет қаражатын пайдаланылуы бойынша бухгалтерлік есепті, бюджет қаражатын бухгалтерлік есепке алудағы операциялар мен оқиғаларды жүргізу Қазақстан Республикасының 2008 жылғы 4 желтоқсандағы №95-IV «Қазақстан Республикасының Бюджет кодексіне» және Қазақстан Республикасы Қаржы министрінің 2010 жылғы 3 тамыздағы №393 Бұйрығымен бекітілген «Мемлекеттік мекемелерде бухгалтерлік есепке алуды жүргізу туралы» қағидаларына сәйкес қалпына келтірілсін;    

        4) Мемлекеттік білім беру тапсырысы шеңберінде қаржыландырылатын жекеменшік мектепке дейінгі ұйымдардың деректерін тиісті ақпараттық жүйлерге дұрыс енгізілуі тұрақты қадағалау бақылауға алынсын;   
        5) Жоғарыда көрсетілген ұсынымдар мен тапсырмалар бойынша қабылданған шара туралы мәліметті 2022 жылдың 25 қантарына дейін Шымкент қаласы бойынша тексеру комиссиясына ұсынылсын.
     Шымкент қаласының әкімдігіне:
    1) Қазақстан Республикасының нормативтік құқықтық актілерінің, бюджеттік және өзге де заңнаманың талаптарын сақтамаған Білім басқармасының  жауапты тұлғаларының тәртіптік жауапкершіліктерін қарау ұсынылсын;

      2) Мектепке  дейінгі  тәрбие мен оқытуға мемлекеттік білім беру  тапсырысы, ата-ана төлемақысының мөлшері  Шымкент қаласы әкімдігімен уақытылы бекітілуі ұсынылсын;

     3) Мемлекеттік білім беру тапсырысын орналастыру қағидаларының талаптарына сәйкес, мемлекеттік тапсырысты орналастыру үшін Комиссия Шымкент қаласының әкімдігімен құрылуы ұсынылсын;
     3.4. Қосымша: Мемлекеттік аудит нәтижелері бойынша анықталған бұзушылықтар мен кемшіліктердің тізілімі, сондай-ақ жекеменшік мектепке дейінгі ұйымдар тарапынан өтелген қаражат жөніндегі ақпарат 5 парақта тіркелді.

